III тур өчен бирем

Тәкъдим ителгән темалар буенча видеоролик төшерегез, аңа үзегез #хештег уйлап табыгыз.
Темалар:

1. “Туган ягым – яшел бишек” (экология елы белән бәйле).

2. Авылым тарихы.

3. Туган авылымдагы елга, күл, тау, чишмә һ..б. атамаларының килеп чыгышы.

4. Минем гаиләмнең шәҗәрәсе.

5. Безнең чор герое.

6. “Исемең матур – кемнәр куйган!?”
7. “Әбием сандыгы” (татар халкының йолаларына, этнографиясенә, бәйрәмнәренә, им-томнарга һ.б.ш. багышланырга мөмкин). 
Видеоролик үзегез теләгән стильдә, жанрда (интервью, сурәтләмә, нәфис фильм, уйланулар, комментарийлар белән слайдлар тезмәсе һ.б.) була ала. Ул татар әдәби телендә алып барыла. Әдәби текстның авторы хокуклары олимпиадада катнашучыга һәм аның җитәкчесенә карый. Видеороликның вакыты 10 минуттан артмаска тиеш.
Хештег – ул төгәлләнгән фикер. Хештег – ул теге яки бу темага караган мәгълүматны белдерү өчен уйлап табылган билге. Ул хәзерге көндә төрле социаль челтәрләрдә актив кулланыла, берничә сүзне, тамырны берләштереп ясала. Олимпиадада катнашучы уйлап тапкан хештег фонетик яктан матур яңгырашлы, эчтәлекле, видеороликны ачыклаучы, эффектка ия сүзләр кушылмасы, мәгънәле кыскартылмалар булырга мөмкин. Хештег астөшермә (ссылка) вазыйфасын да башкара ала. 
Җавапны сайтта беркетеп җибәрү түбәндәгечә:

· гадәти файлда фамилия, исем, әтиегезнең исемен, җитәкчене, белем бирү учреждениесен, электрон почта, телефоныгызны языгыз;

· үзегез иҗат иткән видеороликны хештег белән атап, үзегез теләгән урында (мәсәлән, вконтакте, “облако”да) интернет челтәрендә саклагыз (ягъни сохраните);
· файлга ролик сакланган ссылканы күрсәтеп безгә җибәрегез.

Уңышлар!
